
BORD DWAR IL-KONTROLL TA'KIRI TA' RABA

MAGISTRAT DR.
PAUL COPPINI

Seduta tas-7 ta' Ottubru, 2010

Rikors Numru. 1/2004

Salvina mart Angelo Mercieca;
Joseph Mercieca bhala mandatarju
Ta’ l-imsiefer Frank Galea,;
Raymond Galea fismu u bhala mandatarju
Ta’ Mary mart Loreto Attard;
U Antoinette xebba Galea; u

Joseph Vella.
VS
Margaret xebba Attard.
|¢-Chairman,
Ra r-Rikors li permezz tieghu r-rikorrenti, wara i

ppremettew illi huma proprjetarji ta’ porzjon art msejha
“Ta’ Kusbejja” fil-limiti tan-Nadur, Ghawdex tal-kejl ta’
madwar erbat itmiem u nofs (4 2 T) parti ghal madwar
hamest elef u tmienja u hamsin metru kwadru (5,058 m.k.)
illi huma imwellija lill-intimati versu |-gbiela ta’ erba’ liri

maltin u hamsin ¢entezmu (Lm4.50) pagabbli fil-15 ta’
Awwissu ta’ kull sena;

Talbu li dan il-Bord jghogbu jawtorizzahom i jirriprendu
lura din ir-raba ghaliex:

a) l-intimata kkagunat, jew halliet illi ssir hsara ingenti
fir-raba u fil-hitan tas-sejjien taghha kif sejjer jigi
dettaljatament pruvat waqt it-trattazzjoni ta’ dan ir-rikors;

b) I-intimata ma hijiex geghda tahdem din ir-raba hija,
anzi ghal kuntrarju halliet parti konsiderevoli minnha
gmiem u mhux mahduma;

c) I-intimata cediet il-kirja fuqg din ir-raba, jew issullokat
l-istess raba minghajr il-kunsens tal-esponenti.

Ghaldagstant I-esponenti jitolou bir-rispett li dan il-Bord
jghogbu jawtorizzahom jirriprendu lura I-pussess tar-raba
hawn fug imsemmi wara l-iskadenza tal-15 ta’ Awwissu
2004, tant dawk il-provvedimenti illi dan il-Bord jidhirlu
xierga, prevja illi okkorrendo jigi likwidat il-kumpens
talvolta dovut lill-intimata skond il-ligi.

Ra r-Risposta ta’ I-intimata fis-sens illi:

1. i fl-ewwel Ilok ir-rikorrenti ghandhom
jippruvaw it-titolu taghhom fuq ir-raba “de quo”;

2. llli minghajr ebda pregudizzju ghal premess
it-talbiet tar-rikorrenti ghandhom jigu michuda u dana
peress illi m’huwiex minnu illi I-esponenti ghamlet hsara

ingenti fir-raba “de quo” u fil-hitan tas-sejjieh taghha, kif
ukoll langas ma huwa veru li parti mill-istess raba gieghed
jithalla gmiem u mhux mahdum.

3. lli wkoll dwar it-tielet talba dina wkoll hija
infondata fid-dritt u fil-fatt u dana peress illi filwaqt li huwa
minnu li parti minn dana r-raba jinhadem minn Mikieli
Attard u I-membri tal-familja tieghu, dana kollu sar zmien
twil ilu u kollox bil-konoxxenza u approvazzjoni tas-sidien,
kif jigi pruvat dettaljatament waqt is-smiegh tal-istess
rikors;

Salvi risposti ohra fid-dritt u fil-fatt.

Ra d-digriet tas-17 ta' Novembru 2004 Ii bih I-A.l.C.
Renato La Ferla u s-sur Anthony Borg gew nominati
esperti teknici sabiex jirrelataw dwar ir-raba’ in kwistjoni.

Ra r-rapport ta' I-istess esperti datat it-22 ta' April 2005.

Ra |-atti I-ohra kollha tal-kaz, inkluzi I-verbali tax-xhieda
mismugha u d-dokumenti esebiti.

Ra ukoll il-provi migbura fil-kawza c¢itazzjoni Nru. 72/2003
fl-ismijiet: "Angela Debono vs Raymond Galea" quddiem
iI-Qorti ta' Ghawdex, Superjuri Civil, li gew allegati fuq
talba tal-intimata b'digriet ta' dan il-Bord tat-2 ta' Frar
2006.

Ra n-noti ta' I-osservazzjonijiet rispettivi tal-partijiet.
Ikkunsidra:

lIli permezz ta’ dan ir-Rikors ir-rikorrenti ged jitolbu t-
terminazzjoni tal-kirja tar-raba indikata fl-istess Rikors u r-
ripreza taghha ghar-ragunijiet segwenti:

(i) ghax l-intimata ikkagunat jew halliet illi ssir
hsara ingenti fir-raba u fil-hitan tas-sejjieh taghha;

(i) ghax l-intimata ma hijiex geghda tahdem din
ir-raba u halliet parti konsiderevoli minnha gmiem u mhix
mahduma;

(iii) l-intimata c¢ediet il-kirja ta' din ir-raba jew
issullokatha minghajr il-kunsens tas-sidien.

L-intimata opponiet ghat-talba billi wiegbet illi gabel xejn
ir-rikorrenti ghandhom jippruvaw it-titolu taghhom fuq ir-
raba de quo agitur. Tichad li ghamlet xi hsara f'din ir-raba
jew fil-hitan tas-sejjieh taghha u tichad ukoll |i ¢ediet sew
issullokat I-istess raba.

Bhala prova tat-titolu taghhom ir-rikorrenti esebew zewg
kuntratti li permezz taghhom, fl-ewwel lok urew kif Rose
Galea, omm uhud minnhom, u Joseph Vella kienu
akkwistaw minghand socjeta’ kummercjali I-utile dominju
ta' diversi bic¢iet raba imsejjha "ta' Kusbejja", fil-limiti tan-
Nadur, Ghawdex, li r-raba mikrija ghand I-intimata tifforma
parti minnu.' Esebew ukoll kopja ta' kuntratt iehor Ii
permezz tieghu din Rosa Galea ttrasferiet b'titolu ta’
donazzjoni s-sehem indiviz taghha minn dan ir-raba lil
uliedha, kollha rikorrenti f'din il-kawza.> Fil-kors tas-
smiegh tal-kawza l-intimata u x-xhieda minnha prodotti
kemm il-darba semmew il-fatt li meta Rose Galea u
Joseph Vella kienu saru s-sidien il-godda ta' din ir-raba
kienu talbuhom sabiex jghollu I-gbiela, imma ghax
irrifjutaw, bdew jiddepozitawlhom il-gbiela dovuta I-Qorti.
L-esperti tekni¢i nominati mill-Bord isemmu wkoll illi waqt
l-ac¢ess li zammew fuq il-post gie stabilit, u fuq dan gablu
z-zew@ nahat, illi r-raba Ii jinsab mikri ghand I-intimata
jlahhaq mas-sitt itmiem u disa' kejliet u ghalhekk fih kobor
izjied milli fil-fatt gie indikat fir-Rikors promotur.® L-istess
legali ta' l-intimata waqt ezami li kien qed isir lill-
imsemmija Rosa Galea dwar dan il-punt, gal il dan ma
kienx ghadu kontestat.*

M'ghandu jkun ghad baqa' ghalhekk |-ebda dubbju illi r-
rikorrenti huma tassew is-sidien tar-raba li taghha ged
tintalab ir-ripreza.

L-ewwel raguni li r-rikorrenti ged igibu ghat-terminazzjoni
tal-kirja hija l-allegazzjoni dwar il-hsara fir-raba u I-hitan
tas-sejjien. Dwar din ir-raguni [-ligi tistipula illi 1-Bord
ghandu jilga' t-talba jekk : "matul is-sentejn minnufih
gabel id-data tat-terminazzjoni, il-kerrej, li jkun marbut
li jsewwi u jzomm fi stat tajjeb il-hitan tar-raba, naqas
li jwettaq dak I[-obbligu jew abitwalment nagas i
jhares xi kondizzjoni ohra tal-kirja jew deliberatament
jew bi traskuragini kkaguna jew halla li tigi kagunata
hsara, hlief hsara ta' importanza zghira, f'xi sigar tal-

! Dok. MS 1 a fol. 14 - 17 tal-process .
>Dok. MS 2 afol. 18 - 20.

% ara rapport a fol. 67 .

*a fol. 161 tal-process .

frott fir-raba'.” L-ilment ewlieni tar-rikorrenti f'dan ir-

rigward huwa li I-intimata halliet hafna mill-hitan tas-sejjieh
fir-raba mikrija lilha jiggarfu. Irrizulta mir-rapport ta' I-
esperti tekni¢i li : "...ll-hitan ta' bejniethom, f'sens
orizzontali tal-pjanta, li ghandom iservu, mhux biss biex
Jifirdu habel minn iehor, izda, u prin¢ipalment, halli
Jzommu I-hamrija milli taqa’ minn go habel ghal go dak ta'
tahtu, u cioe' iservu I-funzjoni ta' dak li teknikament
Jissejjah 'retaining wall’, is-sottofirmati sabuhom fi stat
hazin hafna, b'partijiet minnhom imwaqqghin, u b'hekk
mhux talli gie li jonqos bi¢ca sewwa mill-habel ta' fuq, li
minnu tkun waqghet is-selha, izda li tigi tonqos bi¢ca anke
minn dak ta' taht, fejn tkun giet mirduma mill-gebel tal-
hajt, u I-hamrija, li tkun waqghet minn fug." ® Anthony
Attard, neputi ta' I-intimata u li jghid li jahdem dan ir-raba
ghaliha, spjega li huwa kemm-il darba pprova jsewwi il-
hitan tas-sejjieh, imma dawn ma jzommux minhabba n-
natura tar-raba li fin-naha ta' fuq hija inklinata hafna, u I-
hitan jiggarfu malajr minhabba I-ilma li jinzel minn fuq.
Dwar din il-problema tal-hitan imgarrfin, tkellmet ukoll I-
espert ex parte prodotta mill-intimata, fir-rapport taghha
pprezentat fis-27 ta' Jannar 2009. ’ Hija fissret kif hija
mehtiega spiza konsiderevoli biex il-hitan tas-sejjieh
jinzammu f'kundizzjoni tajba, billi dawn iridu jsirulhom
pedamenti godda u jitilghu mill-gdid, mhux biss minhabba
l-inklinazzjoni wieqgfa ta' I-art, imma wkoll ghax il-hamrija
f'dawk I-inhawi hija taflija.

Mistogsija specifikament mil-legali tal-intimata jekk kienitx
saret xi skrittura tal-gbiela dwar dan ir-raba, ir-rikorrenti
Raymond Galea u Joseph Mercieca wiegbu li ma jafux,
billi dan ir-raba kien ilu f'idejn il-familja Attard, zmien gabel
ma akkwistawh huma.® Ghalhekk, u in vista ta' dak
stipulat fl-artikolu tal-ligi hawn i¢citat, gialadarba ma saret
ebda prova illi I-inkwilin kien gie marbut specifikament li
jsewwi u jzomm fi stat tajjeb il-hitan tar-raba, anke jekk
irrizulta indubbjament illi I-hitan tassew mhux mizmuma fi
stat tajjeb, il-kirja ma tistax tigi terminata ghal din ir-raguni.

> art. 4(2)(f) tal-kap. 199 .

® ara rapport tekniku a fol. 65 — 66 .
"afol. 212 - 225 tal-process .

8 afol. 258 u 260 .

It-tieni raguni mressga mir-rikorrenti hija li r-raba thalliet
zdingata. Din hija bbazata fuq l-artikolu 4(2)(d) tal-Kap.
199 li jistipula li s-sid ikun intitolat jirriprendi |-pussess tar-
raba tieghu jekk jipprova illi: "matul is-sentejn minnufih
gabel id-data tat-terminazzjoni, |-ghalga thalliet ma
tinhadimx ghal mill-angas tnax-il xahar konsekuttivi
skond il-kalendarju" . Bhala prova ta' din I|-allegazjoni r-
rikorrenti pprezentaw sett ta' tletin ritratt li juri li r-raba in
kwistjoni, almenu f'partijiet minnha kienet ghamlet xi
zmien zdingata.® Ir-rikorrent Joseph Mercieca gal biss i
dawn kien hadhom iz-ziju tieghu xi zmien gabel saret il-
kawza. Ma rrizultax pero' fliema sena hadhom u lanqas I-
istagun, ghalkemm jidher mill-istess ritratti li ma kienx
proprju fl-aqgwa tas-sajf, ghax f'wiehed minnhom jidhru I-
fjuri tal-peprin.’® Minn naha l-ohra l-intimata ssostni li din
ir-raba qatt ma giet abbandunata. Minn meta miet
missierha, li rabba I-familja tieghu mil-prodotti li kien jiehu
minn din ir-raba, din kienet tinhadem minnha u minn hutha
s-subien. Meta hija bdiet tikber fl-eta bdew jghinuha t-tfal
ta' huha, Coronato u Toni Attard. L-esperti teknici, fl-
access li ghamlu fuq il-post fit-12 ta' Jannar 2005, u Cioe'
disa' xhur wara li gie ntavolat dan ir-Rikors, kkonstataw li
"dak il-hin il-hbula kollha kienu mahduma." ** Rikors
quddiem dan il-Bord, ibbazat inter alia fuqg talba simili, kien
gie mic¢hud appuntu ghax ma Jiex ippruvat
sodisfacentement illi Il-intimat kien halla l|-art zdingata
ghall-perijodu rikjest mil-ligi.** L-istess fil-kaz prezenti, ma
rrizultax b'mod konvinc¢enti li I-intimata tassew halliet ir-
raba mqgabbla ghandha mhux mahduma ghall-perijodu ta'
tnax-il xahar konsekuttivi fl-ahhar sentejn ta' gabel id-data
tat-terminazzjoni. Sa fejn ghalhekk it-talba ghar-ripreza
hija bbazata fuq din ir-raguni, lanqas ma tista' tirnexxi.

It-tielet raguni ghaliex qed tintalab ir-ripreza hija i I-
intimata ssulokat jew ¢ediet ir-raba lil terzi. Din ll-kawza li
hija bbazata fuq l-artikolu 4(2) © tal-Kap. 199. Irrizulta
ammess illi I-intimata, li anke meta gie ntavolat dan ir-

% ara Dokti. JM 1 - JM 30 a fol. 29 - 43 tal-process .

9 Dok. JM 20.

! ara rapport a fol. 66 .

12 Rik. 49/1972 : Ganni Attard et vs Bertu Muscat ; deciz fit-3.09.1975 .

Rikors kienet gia ta' eta' avanzata hafna, u llum ghandha 'l
fuqg minn tmenin sena, m'ghadhiex tahdem dan ir-raba.
Dan gqieghed jinhadem min-neputi taghha Coronato
Attard, u meta jkun hemm bzonn I-ingenji, jaghti I-
ghajnuna tieghu huh Anthony Attard. Bhala prova ta' din I-
allegazzjoni, ir-rikorrenti irreferew ghal dak li gie registrat li
kien xehed I|-istess Coronato Attard fkawza civili ta' spoll
fejn huwa kien ingibed bhala xhud ghax kien jahdem raba
fil-vicin, u partikolarment ghall-kliem: "Jiena ghandi tlieta u
hamsin sena (53) u in¢ekcek fir-raba’. Dan huwa raba' ta'
hija mwelli ghandi. Fil-fatt jiena nhallas il-qbiela lil hija u da
parti tieghu hija jhallas il-qbiela lil haddiehor. Jigifieri dan
ir-raba’ huwa sullokat lili. Dan ir-raba’ jghidulu Ta' Kusbejja
u qieghed fil-limiti tan-Nadur. IlIni aktar minn ghaxar snin
nahdem dan ir-raba." ** Jidher ghalhekk illi a bazi ta' din
ix-xhieda r-rikorrenti ged jinsistu illi l-intimata kienet
ghamlet sullokazjoni lil dan ix-xhud jew lil huh. Cessjoni
tal-kirja zgur |li ma saritx ghax din tirrikjedi I-kitba,** u fl-
ebda stadju tal-pro¢eduri ma Jiet esebita xi skrittura f'dan
is-sens. Fil-kawza prezenti I-istess xhud ¢ahad li kien qal
dan id-diskors, u sostna minflok illi dan ir-raba jahdmu
fisem zitu l-intimata, li tiddepozita I-flus tal-gbiela [-Qorti
peress illi din ged tigi rifjutata mis-sidien.™® Tenut kont illi
fil-kkawza Citata, is-sustanza tax-xhieda ta' Coronato Attard
kienet ged tigi dettata mill-Qorti, u dan kien ged jixhed
bhala terza persuna mhux involuta fil-kawza, fejn ma
kienet taghmel ebda differenza ghall-partijiet b'liema titolu
x-xhud kien ged jahdem ir-raba tieghu fl-inhawi, u in vista
tac¢-cahda kategorika tieghu fil-kawza prezenti li huwa gal
xi diskors f'dan is-sens, i¢-Chairman ma jistax ikun
konvint, fin-nuqqas ta' provi ohra f'dan ir-rigward li tassew
kienet sarat din is-sullokazzjoni. Kif gie ribadit, tali prova
"... Jehtieg Ii tkun univoka u kredibbli sal-punt li twassal
lill-gudikant ghall-konvinciment illi I-inkwilin ma kienx
ghadu bhala fatt Ii juzufruwixxi mid-drittijiet lilu kompetenti

3 Xhieda ta' Coronato Atrtard fil-kawza fl-ismijiet : "Angelo Debono vs
Raymond Galea (citaz. Nru. 72/2003) fis-seduta tat-12 ta' Frar 2004, a fol.
19 tal-process .

Y art. 1470(1) tal-Kodici Civili .

1% ara depozizzjoni tieghu a fol. 93 — 100 .

bhala kerrej u Ili kien ghadda dawn [-istess drittijiet
komprizi fit-tgawdija tal-haga lilu mikrija lil haddiehor." *°

Ghaldagstant u peress illi ma giet ippruvata ebda wahda
mir-radunijiet indikati mir-rikorrenti ghaliex ghandha tigi
terminata I-kirja, jiddecidi r-Rikors billi ji¢had it-talba ghar-
ripreza, bl-ispejjez kontra r-rikorrenti.

< Sentenza Finali >

16 Appell : Concetta Theuma et vs Rev. Dun Gwann Mercieca et :
10.02.1996 .

